
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և խնդիրները
	ՀՀ կառավարության որոշման նախագծի մշակումը պայմանավորված է ՀՀ քաղաքաշինության կոմիտեի (այսուհետ՝ Կոմիտե) համակարգչային սերվերների անխափան աշխատանքի ապահովման անհրաժեշտությամբ:
	Կոմիտեի համակարգչային սերվերների տարածքի օդափոխումն ու հովացումն ապահովող օդորակիչը խափանվել էր, որը առաջացրել էր բարձր ռիսկ Կոմիտեի էլեկտրոնային փաստաթղթաշրջանառության հնարավոր ամբողջական խաթարման, ինչպես նաև Կոմիտեին առընչվող  կարևորագույն տեղեկատվության կորստի հավանակության:
     Խնդրի լուծման նպատակով համակարգչային Կոմիտեի տեխնիկական և համակարգչային ցանցի սպասարկումներն իրականացնող աշխատակիցների կողմից արձանագրվել է, որ համակարգչային սերվերների տարածքի օդափոխումն ու հովացումն ապահովող օդորակիչը ենթակա չէ վերանորոգման: Որպես առաջացած խնդրի, ինչպես նաև համակարգի հետագա անխափան աշխատանքի հրատապ և հիմնավոր կարգավորման համար առաջարկվել է սերվերներին հատկացված տարածքում տեղադրել թվով 2 օդորակիչներ, դրանց աշխատանքը ապահովելով կարգավորիչ ռելեներով:
     Հարկ ենք համարում  նշել, որ խնդրի հրատապ  կարգավորումն չապահովելու  դեպքում  Կոմիտեին պատկանող թվով 8 սերվերային համակարգիչների հնարավոր վնասման արդյունքում ֆինանսական կորուստը կկազմեր շուրջ 10-12 մլն դրամ:
     Կոմիտեի գնումների պլանում կատարվել է փոփոխություն և կազմակերպվել է օդորակիչների հրատապ գնման գործընթաց: Թվով 2 օդորակիչները ձեռք են բերվել հրատապ մեկ անձից (ՀՄԱ) գնման ընթացակարգով «ՎԵԳԱ ՈՒՈՐԼԴ» սահմանափակ պատասխանատվութնամբ ընկերությունից (շուկայի ուսումնասիրության արդյունքում նվազագույն գնի և նույն օրվա ընթացքում դրանք տեղադրելու հիմնավորումով):
	Մասնավորապես ձեռք են բերվել.
1. Օդորակիչ (ներառյալ տեղադրումը) 2x400.0 հազ. դրամ = 800.0 հազ. դրամ (շուկայում 1 օդորակչի վաճառքի գինը շուրջ 480.0 հազ. դրամ է):
2. Կարգավորիչ ռելե (ներառյալ մոնտաժման աշխատանքները) 2x70.0 հազ. դրամ = 140.0 հազ. Դրամ:

	Խնդրի ֆինանսավորումն ապահովելու նպատակով առաջարկվում է օգտագործել Կոմիտեին 2023 թվականի պետական բյուջեով  շենքերի, շինությունների ընթացիկ նորոգման աշխատանքներ իրականացնելու համար նախատեսված 4.395.400 դրամ գումարը:  Այդ նպատակով, Կոմիտեն նպատակահարմար է գտնում ամբողջությամբ նվազեցնել Կոմիտեի և «ԱԼՊԱՆՈ» սահմանափակ պատասխանատվությամբ ընկերության միջև 2023 թվականի փետրվարի 8-ին ՀՀ ՔԿ-ԳՀԱՇՁԲ-22/22 ծածկագրով կնքված ՀՀ Կառավարական տուն 3 շենքի  4-րդ հարկից Կոմիտեին հատկացված միջանցքի ընթացիկ նորոգման աշխատանքների պայմանագիրը՝ 3.432.990 դրամ գումարի չափով և այդ գնման գործընթացի արդյունքում գոյացած տնտեսումը:
	Վերը նշված ֆինանսավորման շրջանակներում նախատեսվում է նաև կազմակերպել Կոմիտեի բնականոն աշխատանքների ապահովման անհրաժեշտ համակարգչային տեխնիկայի և սարքավորումների ձեռքբերումը: 
Օդորակիչի գնումն իրականացվել է «Գնումների մասին» ՀՀ օրենքի 23-րդ հոդվածի 2-րդ կետի և ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և ՀՀ կառավարության  2011 թվականի փետրվարի 10-ի թիվ 168-Ն որոշումն ուժը կորցրած ճանաչելու մասին» թիվ 526-Ն որոշմամբ հաստատված կարգի 21-րդ կետի 1–ին ենթակետի դ) պարբերության համաձայն՝ հրատապ մեկ անձ (ՀՄԱ) ընթացակարգով:
[bookmark: _GoBack]     	Ժամանակի ռելեի գնումը նախատեսվում է իրականացնել ՀՀ կառավարության 04.05.2017թ. N 526-Ն որոշմամբ հաստատված «Գնումների գործընթացի կազմակերպման» կարգի /Կարգ/ 23-րդ հոդվածի 1-ին կետի 4-րդ պարբերության՝ մեկ անձից (ՄԱ) գնման ընթացակարգով:
ՀՀ կառավարության որոշման նախագիծը մշակվել է հիմք ընդունելով ՀՀ կառավարության 2022 թվականի դեկտեմբերի 29-ի N 2111-Ն որոշմամբ հաստատված «ՀՀ կառավարությանն օրենքով վերապահված իրավասությունների շրջանակներում բյուջետային հատկացումների գլխավոր կարգադրիչների գծով ՀՀ տվյալ տարվա պետական բյուջեով նախատեսված հատկացումների վերաբաշխումների, միջեռամսյակային տեղաշարժերի, բյուջետային ծրագրերի միջոցառումները կատարող պետական կառավարման համապատասխան մարմինների ցանկերում փոփոխությունների և (կամ) լրացումների, ինչպես նաև ՀՀ տվյալ տարվա պետական բյուջեով նախատեսված հատկացումների հաշվին պետության կարիքների համար իրականացվող գնումների պլանում փոփոխությունների և լրացումների կատարման» կարգը։
ՀՀ պետական բյուջեով հաստատված 1103 «Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի 11001 միջոցառման գծով իրականացվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտությունը բացակայում է:
	Նվազեցումների կատարման համար առկա է պայմանագրի կողմի գրավոր համաձայնությունը /կցվում է/:
	Միաժամանակ, գնումների համակարգում նվազեցումը չի կատարվել, քանի որ ծախսային տողը ծանրաբեռնված է գնման պայմանագրով, իսկ ծրագրային հատկացումը հնարավոր է նվազեցնել միայն պայմանագիրը նվազեցնելուց հետո: ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի 33-րդ կետի 9-րդ ենթակետին համապատասխան՝ պայմանագիրը թե՛ թղթային և թե՛ ծրագրային տարբերակով կնվազեցվեն ՀՀ կառավարության որոշման ընդունումից հետո, որից հետո էլ կկատարվեն նաև ծրագրային համապատասխան փոփոխությունները:

2. Տվյալ բնագավառում իրականացվող քաղաքականություն
Քաղաքաշինության և ճարտարապետության բնագավառում պետական քաղաքականության մշակում, իրականացում, համակարգում, պլանավորում, մոնիտորինգի, կապիտալ ծրագրերի կատարում:

3. Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության կոմիտեի աշխատակիցները:


4. Կարգավորման նպատակը և ակնկալվող արդյունքը
Կոմիտեի գործառույթների պատշաճ կատարման և համակարգչային սերվերների անխափան աշխատանքի համար անհրաժեշտ տեխնիկական հագեցվածության ապահովում: Պետական կառավարման մարմնի բնականոն և պատշաճ գործունեության ապահովում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է: 
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման դեպքում պետական բյուջեում ծախսերի և եկամուտների ավելացումներ չեն առաջանում:  
7.   Կապը ռազմավարական փաստաթղթերի հետ
Նախագիծն անմիջական կապ չունի գործող ռազմավարական փաստաթղթերի հետ:

8. Այլ տեղեկություններ.
Չկան:

